
Ed. 71. Frumvarp til laga [42. mál]
um breyting á lögum nr. 68 5. júní 1947, um eftirlit með skipum.

(Lagt fyrir Alþingi á 78. löggjafarþingi, 1958.)

1. gr.
22. gr. laganna orðist þannig:
Auk hins almenna eftirlits og skyndiskoðana, sem um ræðir í III. kafla, einkum

20. gr., sbr. og 8. gr., eru skoðunargerðir á skipum tvenns konar: aðalskoðun og
sérstök aukaskoðun.

2. gr.
e-liður 24. gr. orðist þannig:
A öllum öðrum skipum ár hvert.
d-liður sömu greinar falli niður.

3. gr.
27. gr. falli niður og greinatalan breytist samkvæmt því.

4. gr.
28. gr. falli niður og greinatalan breytist samkvæmt því.

5. gr.
31. gr. falli niður og greinatalan breytist samkvæmt því.

6. gr.
53. gr. falli niður og í stað hennar komi ný grein, svo hljóðandi:
Fyrir skoðanir á skipum, eimkötlum, mælingu á skipum, útgáfu skírteína, endur-

skoðun smíðauppdrátta og aðrar skoðanir, skal eigandi greiða gjöld til ríkissjóðs
samkvæmt reglugerð, er ráðherra setur.

7. gr.
54. gr. falli niður og í stað hennar komi ný grein, svo hljóðandi:
Fyrir eftirlit flokkunarfélags eða annars trúnaðarmanns skipaskoðunar ríkisins

greiðir eigandi þeim, sem hlut eiga að máli.

8. gr.
55., 56., 57., 58., 59. og 60. gr. falli niður og greinatalan breytist samkvæmt því.

9. gr.
2. mgr. 61. gr. orðist þannig:
Gjöldin skulu innheimt af skipaskoðun ríkisins eða lögreglustjóra (í Reykjavík

tollstjóra) á sama hátt og önnur opinber gjöld til ríkisins.
Gjöldunum fylgir lögveð í skipi, jafnsett lögveði fyrir lestagjald, i eitt ár frá

því, er gjald var kræft.

10. gr.
Þegar lög þessi koma til framkvæmda, skal fella meginmál þeirra svo og 1. gr.

laga nr. 38 8. maí 1957 inn í lög nr. 68 5. júní 1947, og gefa þau út svo breytt.

11. gr.
Lög þessi öðlast þegar gildi.

Athugasemdir við lagafrumvarp þetta.

Frumvarp' þetta er samið samkvæmt tillögum skipaskoðunarstjóra. og eru efnis-
breytingar þess tvenns konar.

Samkvæmt 1.-2. gr. er felld niður hin almenn aukaskoðun sú, sem nú er fram-
kvæmd á skipum annað hvert ár samkvæmt IV. kafla laga nr. 68 5. júní 1947, um
eftirlit með skipum, enda hefur skipaskoðunarstjóri upplýst, að í framkvæmd sé nú
orðið enginn munur gerður á aukaskoðun og aðalskoðun, en þó 25% lægra gjald
fyrir almenna aukaskoðun.

Önnur höfuðbreyting, sem frumvarpið felur í sér, er sú, að þar er lagt til að
felld verði niður gjaldskrá sú, sem verið hefur í lögunum allt frá upphafi, sbr.
IX. kafla.

Telja verður rétt að miða gjöldin við það, að þau standi nokkurn veginn undir
kostnaði við skipaeftirlitið. Þegar gjaldskráin er lögbundin er einatt hætt við því,
ef verðlag fer hækkandi, að gjöldin dragist aftur úr, þar sem lagabreytingu þarf til
að hrófla við þeim. Er af þessu auðsætt, að nauðsynlegt er og eðlilegt, að gjöldin
verði ákveðin með reglugerð, sem ráðherra setur.

Þar sem greinatala og tilvitnanir milli greina í lögum um eftirlit með skipum
breytist, ef frumvarpið verður að lögum, er í 10. gr. frumvarpsins gert ráð fyrir,
að gefin verði út sem heildarlög lög nr. 68 5. júní 1947 ásamt síðari breytingum.


